
Ullormik pinngortitamut qujamasuffimmik atulersitsinissaq pillugu Naalakkersuisut
peqquneqarnissaannik Inatsisartunut aalajangiiffigisassatut siunnersuut.

(Inatsisartunut ilaasortag Mimi Karlsen, Inuit Ataqgatigiit)

Siullermik siunnersuutegartumut Mimi Karlsenimut siunnersuutaanullu soqutiginartumut
qujavugut. Siunnersuut pillugu Inuit Atagatigiit imaattumik ogaaseqaateqgarput:

Upernaaq manna pinngortitamut illersuinissamut siunertaqgartut siunnersuutit
ataasiinnaanngitsut sagqummiunnegarmata nuannaarutigisariagarpoq. Tassuunakkut
pinngortitamut pingaartitsinerput paarsilluarnissarpullu partiiniit tamaginnit
Naalakkersuisuniillu ogariartuutiginegarnera maluginiarneqgarsinnaalluarpoq.

Inuiaat Kalaaliusugut pinngortitamut eriaginninnerput ersarissuutikkusupparput.
Pinngortitamut eriaginninneq tassaaginnanngilaqg pinngortitamik paarsilluarneq
eqgqiluitsuutitsinerlu. Pinngortitamut eriaginninneq aamma tassaavoq anersaakkut inuunermi
nukittorsaataajuaannartussaq. Pinngortitamik pingaartitsineq Inuiaat Kalaallit anersaakkut
nukittoqgqutaanissaa Inuit Ataqatigiit pingaartippaat.

Qangaaniili ilisimavarput kiisalu ullog manna tikillugu atukkatsinnik ullunik pingaartitatsinnik
nalliussinitsinni nalliuttorsiortarluta.

Ukiut 300-nngulersut matuma siornatigut inuiannik allanik siulitta nunatsinni
inoogateqgalerneriniit ullut nalliuttorsiorfigisartakkavut annertuumik allannguutegarsimapput.

Ullut nalliussisarsimalertakkatta amerlanersaat upperisamut, taakku aqqutigalugit
atugarilersimasatsinnut tunngasuupput.

Pinngortitaq inuiattut kinaassutsitsinnut atalluinnarpoq. Pinngortitag Nunatta erlinnartuutigivaa
tamatsinnillu pingaartinnegartoq.

Inuiagatigiittut immikkuullarissumik kinaassusegarnerput pinngortitamik aallaavilik
tulluusimaarutigalugu ataatsimoorfigisariaqarparput. Pinngortitaq ataatsimuussuserlu
naleqgartitatsinni pingaaruteqarluinnarput. Pinngortitami ataatsimoornitsigut
nukittunerulersarpugut, akisussaaffimmillu tigusinissatsinnut piumassusinittarluta.

Inuiagatigiittut inuunitsinni pinngortitaq timikkut tarnikkullu annertuumik pissarsiffigisarparput.
Pinngortitaq angalaarfigalugu ilaqutariittut piliniarfigisarparput nukissamillu aallerfigisarlugu.
Pinngortitaq ilaqutariittut ataatsimoorfigisarparput, nalegartitavullu ataatsimoorfigisariugit.
Taamaattumik inuiaqgatigiit napatinneqgarneranni pinngortitaqg pinngitsoorneqgarsinnaanngilaq.

Pinngortitami inuussutissanik pinngitsoorsinnaanngisatsinnik pissarsisarput. Assersuutigalugu
pinngortitaq aavariarfigisarparput, piniarfigalugu, aalisarfigalugu, naatsiivinni naatitsiffigalugu,



savaateqarfiulluni, assigiinngitsorpassuarnillu naasunik nerisassiassatut peqqissaatitullu
atugassanik katersiffiusarluni, aammalu pinnersaasiassanik naasunik katersiffiusarluni.

Ukiuni inuuffigisatsinni nutaaliaasuni atajuarnissatsinni toqgammavissagut pinngitsooratik
pinngortitameersuussapput.

Pinngortitamut ataqginnittussaanerput akornatsinni eqgqaasitsissutigisuartigu.

Inuiaqatigiittut inoogatigiinnitsinni ataatsimoorluta pinngortitamut naleqgartitatta
erseqgissarnissaat malunnartinnerunissaallu pisariagartipparput.

Taamaattumik pinngortitamut qujamasuffimmik ullogartitsisalernissatsinnut
pissutissaqarluartugut Inuit Atagatigiit isumaqgarput.

Ullortunersiortarnerup ullukinnersiortarnerullu saniatigut kristumiussusermi
Nunarsuarmiogataanitsinnilu FN-ip ullut nalliuttorsiorfiit taamaallaat
nalliuttorsiutigineqartarput. Inuiaqatigiittut nalegartitavullu aallaaviginerullugit ullormik
pingaartorsiortarfissatsinnik pilersitsisariagarpugut.

Inuiaqatigiit kalaallit annerpaamik pinngortitamiit pisuussutinik uumassusilinnik
tunisassiornermik inuussutissarsiuteqartuupput.

Nunatta iluani Avammullu niuernitsinni aningaasarsiornitsinnilu pinngortitap pisuussutai
imartatsinnit nunamiillu niuerutiginegartartut annertoorujussuarmik togqgammaviliisuupput.

Ullog pinngortitamut qujamasuffik ataatsimoorfigisigu, inuiattut nukittunerulersissammatigut.
Inuiaat allat pingaartitaat kisiisa pinnagit uagut nammineerluta ullogalerta, ullog
pinngortitamut qujamasuffik pilersinnissaa suleqgatigiiffigalugu sulissutigisigu.

Taamaatut ogaaseqarluta siunnersuut ataatsimiititaliamut susassagartumut
ingerlateqginnegarnissaa innersuussutigerusupparput.



